ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՄԱՅԻՍԻ 16-Ի N 710-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ     

	1. ՀՀ Կենտրոնական բանկ
	11.06.2024թ.

	
	Աշխատանքային կարգով

	Ծրագրում լրացումներ կատարելու մասին ՀՀ կառավարության որոշման նախագծի 1-ին կետի 2-րդ ենթակետով լրացվող 11․1 կետի 2-րդ ենթակետով սահմանվող՝ լողացող/հաստատուն ճշգրտվող տոկոսադրույքով վարկավորման պայմաններից հետո վարկային պրոդուկտը ամբողջական նկարագրելու համար առաջարկում ենք նախատեսել նաև վարկավորման տոկոսադրույքի փոփոխության հետ կապված դրույթները, ինչպիսիք սահմանված են 2022 թվականի փետրվարի 17-ի թիվ 169-Լ որոշման Հավելված N1-ի 16․3-րդ կետով։
	
Ընդունվել է

	2. ՀՀ արդարադատության նախարարություն
	06.06.2024թ.

	
	N 27.4/22174-2024

	«Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն


	3. ՀՀ կադաստրի կոմիտե
	03.06.2024թ.

	
	N ՍԹ/9096-2024

	«Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	4. ՀՀ ֆինանսների նախարարություն
	12.06.2024 թ.

	
	Աշխատանքային կարգով

	1. Ըստ Ծրագրի 6-րդ կետի՝ Ծրագրի իմաստով ընտանիքը Ծրագրին դիմելու օրվա դրությամբ գրանցված ամուսնության մեջ գտնվող ամուսիններից (միայնակ ծնողից), նրանց՝ 2023 թվականի սեպտեմբերի 19-ի դրությամբ 18 տարին չլրացած երեխաներից, չամուսնացած զավակներից, ծնողներից, տատից, պապից, չամուսնացած եղբորից, քրոջից բաղկացած միավորն է։
Նախագիծ 1-ով առաջարկվում է փոփոխություններ կատարել Ծրագրում՝ սահմանելով, որ մինչև 31.12.2024թ.-ը ներառյալ ծնված երեխաները հանդիսանում են շահառու ընտանիքի անդամ:
Այս առումով հայտնում ենք, որ Նախագիծ 1-ի հիմնավորմամբ ներկայացված չէ առաջարկվող սահմանափակման տրամաբանությունը, և պարզ չէ 31.12.2024թ.-ից հետո ծնվածների շահառության հանգամանքը՝ քանզի ծրագիրը բաղկացած է 3 փուլերից, որոնցից 2-րդ և 3-րդ փուլերի մեկնարկի վերջնաժամկետները սահմանված են համապատասխանաբար՝ ոչ ուշ, քան 01.01.2026թ.-ը և ոչ ուշ, քան 01.01.2027թ.-ը:
	Չի ընդունվել
Առաջարկը լրացուցիչ կքննարկվի հետագայում, ըստ անհրաժեշտության

	2. Հարկ է նշել, որ Ծրագրում բացակայում է շահառուի կամ շահառու հանդիսացող ընտանիքի անդամի մահվան դեպքում պետական աջակցության հետագա իրավակարգավորումների համապատասխան նորմերը: Հետևաբար առաջարկում ենք քննարկել դրանց անհրաժեշտությունը և հարկ եղած դեպքում զետեղել այն Նախագիծ 1-ում:
	Ընդունվել է ի գիտություն
Առաջիկա փոփոխությունների ժամանակ լրացուցիչ կքննարկվեն ու անհրաժեշտության դեպքում կսահմանվեն առաջարկվող կարգավորումները

	3. Նախագիծ 1-ով առաջարկվում է նաև Ծրագրի 11-րդ կետից հետո լրացնել նոր բովանդակությամբ 11.1 կետ՝ սահմանելով, որ աջակցության չափը վարկի տոկոսագումարների սուբսիդավորման համար հաշվարկվում է 10 տարվա հաշվարկով ամսական անուիտետային մարման եղանակով հաշվարկված ամսական վճարման գումարներին համապատասխան, և բանկի սեփական ռեսուրսով վարկավորման դեպքում կազմում է՝
1) հաստատուն տոկոսադրույքով վարկավորման դեպքում մինչև 13%.
2) լողացող/հաստատուն ճշգրտվող տոկոսադրույքով վարկավորման դեպքում Կենտրոնական բանկի վերաֆինանսավորման տոկոսադրույք + 3% չափով՝ վարկի տրամադրման պահին։
Այս կապակցությամբ հայտնում ենք, որ անհրաժեշտ է հստակեցնել տոկոսագումարների գծով աջակցության սահմանումը հանգեցնելու է Ծրագրում լրացուցիչ նոր աջակցությա՞ն, թե՞ այն առաջարկվում է որպես այլընտրանք՝ կա՛մ վարկի հիմնական գումարի, կա՛մ տոկոսագումարների վճարումների գծով, որը կներառվի գործող հիփոթեքային վարկի մարման աջակցության ընտանիքի յուրաքանչյուր անդամի հաշվով նախատեսված 2.0 մլն դրամի սահմաններում:
Եթե այն ներկայացվում է որպես աջակցության նոր տեսակ՝ ապա հայտնում ենք, որ  Նախագծի հիմնավորմամբ բացակայում է վերջինիս ֆինանսական գնահատականները, սակայն ակնհայտ է, որ Ծրագրով սահմանված այլ աջակցությունների համատեքստում այն անհամաչափ է՝ և՛ հաշվարկման (աջակցության չափերը սահմանված են ընտանիքի յուրաքանչյուր անդամի հաշվով, իսկ տվյալ առաջարկով հաշվարկվում է գործող վարկի տոկոսադրույքի չափով), և՛ ծավալների իմաստով, քանի որ այն բավականին մեծածավալ է և կարող է հանգեցնել ծախսերի անկանխատեսելի ավելացման:
	Չի ընդունվել
Տոկոսագումարի գծով աջակցությունը չի հանգեցնում նոր աջակցության, այն ներառված է ֆինանսական գնահատականում

	4. Միաժամանակ, հարկ ենք համարում տեղեկացնել, որ «Բնակարանային հիփոթեկային կրեդիտավորման մասին» ՀՀ օրենքով սահմանվում են հաստատուն և լողացող տոկոսադրույքի կիրառման դեպքում որոշակի կարգավորումներ, մասնավորապես՝ տոկոսադրույքի անփոփոխ մնալու ժամկետը, լողացող տոկոսադրույքի փոփոխության պարբերականությունը, լողացող տոկոսադրույքի փոփոխության առավելագույն շեմերը: 
Ուստի առաջարկում ենք համապատասխան փոփոխություններ կատարել Նախագծում՝ այն համապատասխանեցնելով վերը նշված օրենքի դրույթներին: Որպես օրինակ կարող է հիմք ընդունվել ՀՀ կառավարության ՀՀ կառավարության 17.02.2022թ.-ի N 169-Լ որոշմամբ հաստատված Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի 16.3-րդ կետով բերված կարգավորումը, և առհասարակ, անկախ վարկի տոկոսադրույքի տեսակից՝ առաջարկում ենք տոկոսագումարների աջակցության դեպքում սահմանել աջակցության վերին շեմ:
	Ընդունվել է

	5. ՀՀ տարածքային կառավարման և ենթակառուցվածքների նախարարություն
	06.06.2024թ.

	
	N ԳՍ/20.2/18141-2024

	«Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում առաջարկություններ և դիտողություններ չունի։ 
	Ընդունվել է ի գիտություն

	6. Էկոնոմիկայի նախարարություն
	10.06.2024թ.

	
	N 01/11128-2024

	 Քննության առնելով «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Կառավարության որոշումների նախագծերը, որոնցով մասնավորապես հստակեցվում են նշյալ ծրագրի շրջանակներում հիփոթեքային վարկավորման պայմանները, ինչպես նաև Լեռնային Ղարաբաղից տեղահանվելուց հետո ծնված երեխաների վերաբերյալ կարգավորումները, առաջարկում ենք մինչև 2024 թվականի դեկտեմբերի 31-ը ներառյալ ծնված երեխաների վերաբերյալ կարգավորման ժամկետը երկարեցնել սահմանելով՝ 2025 թվականի հուլիսի 1-ը, որպեսզի նշված կարգավորման շահառու դառնալու հնարավորություն ձեռք բերեն նաև նորաստեղծ ընտանիքները, վերջիններիս առաջիկայում սպասվող զավակների մասով։
	

	7. Կրթության, գիտության, մշակույթի և սպորտի նախարարություն
	06.06.2024թ.

	
	N 01/17/17163-2024

	Կրթության, գիտության, մշակույթի և սպորտի նախարարությունը «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի իրականացման կարգը հաստատելու մասին» և «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ առաջարկություններ և դիտողություններ չունի:
	Ընդունվել է ի գիտություն

	8. Քաղաքաշինության կոմիտե
	05.06.2024թ.

	
	N 01/13/8252-2024

	«Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկներ չունի։ 
	Ընդունվել է ի գիտություն



